
nga Prof. Asoc. Dr. Elvin MEKA'
Kryeredaktor

té sistemit bankar shqiptar ishte ndér

lajmet kryesore gjaté verés, por jo né
kuptimin e njé pérmbledhjeje logjike té
rezultateve té pérgjithshme financiare té
tij, por mé shumé i veshur me habi dhe
ngritje vetullash. Pyetja mé e cituar me
kété rast ishte: “Si éshté e mundur qé
bankat, né kuadér té zhvillimeve aktuale
ekonomike, té kené realizuar fitime té
tilla kaq té médha? Nga njé kéndvésh-
trim bazik dhe té zakonshém, sigurimi i
fitimeve né situata té tilla me zhvillim té
dobét ekonomik si kjo e sotmja, mund té
gjykohet si disi i cuditshém dhe jonormal,
sidomos kur béhet fjalé pér industriné fi-
nanciare, por nga piképamja profesionale
éshté mése i pérshtatshém dhe i mirépri-
tur. Sigurisht qé nuk pérbén habi fakti qé
bankat né Shqipéri realizuan fitim gjaté
gjysmés sé paré té vitit 2014, madje ka
disa argumente teknike, menaxheriale
dhe ekonomike, té cilat mund ta shpjego-
jné lehtésisht njé fakt té tillé.

Informacioni mbi madhésiné e fitimit

Bankat fitimprurese
Shikojeni pozitivisht!

NE peizazhin e sotem ekonomik té Shqipérisé prania e
bankave fitimprurése duhet te jeté céshtja mé pak e

diskutuar, madje duhet té pritet me dashamirési, pasi kur
bankat sigurojné fitime ato jané té géndrueshme dhe

bankat e suksesshme ndihmojné ekonominé te lulézoje,

si dhe kontribuojné né mirégenien e ekonomive familjare.

Konkretisht, nése dikush lexon mes
rreshtash, mund té kuptojé lehtésisht se
ulja e forté e shpenzimeve pér provizio-
net kané luajtur rolin ky¢ né rritjen
“dramatike” té fitimeve té bankave,
duke pasqyruar ndryshimet e fundit rre-
gullatore dhe fiskale né pérllogaritjet e
provizioneve bankare. Momentalisht, té
ardhurat e bankave nga interesi, zakonisht
zéri kryesor i fitimit té ¢do banke, kané
luajtur njé rol relativisht modest né kété
fitim “té madh”, e kjo kryesisht si pasojé
e konkurrencés sé forté mes bankave, né
kuadér té zgjerimit té huadhénies sé re dhe
ndértimit té bazés sé klientelés sé tyre,
népérmjet ofrimit té normave térheqése
té interesit pér huat ndaj klientéve.

Né peizazhin e sotém ekonomik té
Shqipérisé prania e bankave fitimprurése
duhet té jeté ¢éshtja mé pak e diskutuar,
pasi ka té tjera ¢éshtje thelbésore qé duhet
té trajtohen dhe zgjidhen me kujdes nga
disa aktoré dhe grupe té tjera interesi,
pérveg dhe pértej bankave. Tashmé duhet
té jemi té gjithé shumé té vémendshém
ndaj huave né tregun informal (huave
paradhénie) dhe huadhénésve grabitqaré,
té cilét nuk duhet té konsiderohen si
konkurrenté té bankave, por si njé
kércénim pér stabilitetin financiar dhe
siguriné sociale, si dhe ndaj rritjes
aktuale modeste té portofolit té huas dhe
pritshmérive jo aq rozé pér rritje té saj né
té ardhmen, vecanérisht ndaj bizneseve.
Kéto jané argumente té vérteta e té

vlefshme pér diskutim, qé do té ndikojné
negativisht mbi fitimet e ardhshme té
bankave, e jo vetém, si dhe mund té
frenojné, né vend qé té pérshpejtojné,
rritijen e ekonomisé kombétare. Pra,
prania e bankave fitimprurése duhet té
pritet me dashamirési, pasi kur bankat
sigurojné fitime, ato jané té qéndrueshme
dhe bankat e suksesshme ndihmojné
ekonominé té lulézojé, si dhe kontribuojné
né miréqgenien e ekonomive familjare.
Bankat fitimprurése nénkuptojné krijimin
e mé shumé vendeve té punés, gofshin kéto
drejtpérdrejt ose térthorazi né ekonominé
kombétare, mé shumé té ardhura tatimore
pér geveriné e mé shumé programe pér
mbéshtetje sociale dhe né ndihmé té
komunitetit. Fitimi éshté “baza “ pér
té shéndoshur kapitalin e bankave, gé
shérben si njé nga shtyllat kryesore té
stabilitetit pér té gjithé sistemin financiar,
duke gené edhe garancia mé e miré pér
depozitat né Shqipéri.

Si pérfundim, pérmbledhtazi té gjithé
ne dalim té fituar nga bankat fitimprurése,
qofté drejtpérdrejt ose térthorazi, késhtu
qé gjithkush duhet ta shikojé poziti-
visht kété fakt dhe jo té shikojé me dyshim
praniné e organizatave fitimprurése né njé
ekonomi tregu, edhe gjaté periudhave kur
situata ekonomike nuk éshté mé e mira,
ose mé optimalja.

1 Zv.Dekan & Pérgjegjés i Departamentit
té Financés, UET

Tema e dites

nga Z. Silvio PEDRAZZI
Drejtor i Pérgjithshém
INTESA SANPAOLO BANK ALBANIA

bankat fitimprurése brenda njé

sistemi financiar jané njé gjé e miré
apo jo, ajo qé mund té pohohet éshté:
“Po, sigurisht qé éshté njé gjé e miré”,
e kjo pér disa arsye té ndryshme, pa-
varésisht nga realiteti aktual i njé niveli
modest té rritjes sé portofolit té huave.
Gjithmoné duhet marré né konsideraté
fakti qé ¢do shogéri tregtare (qofté kjo
banké ose jo) ka si géllim apo objektiv
té saj pérfundimtar nxjerrjen e fitimit;
mungesa e fitimit mund té jeté njé situaté
e pérkohshme, por dhe e rrezikshme. Fi-
timet e kénagshme dhe té arsyeshme nor-
malisht nxisin dhe kushtézojné shumé
zhvillime pozitive e té déshirueshme, si
pér shembull, njé qéndrim pozitiv ndaj
investimeve té reja, rritjen e punésimit,
si dhe forcim té besimit né té ardhmen; le
té themi pra njé spirale té qarté pozitive.
Pérkundrazi, mungesa e fitimeve mund
té prodhojé dhe sjellé vetém pasoja nega-
tive!

Si fillim, kur diskutohet fakti nése

6 e« Bankieri * www.aab.al

- Bankat f|t|mprurese

Nje lajm | mire apo jo?

Fitimet e kénagshme dhe té arsyeshme normalisht
nxisin dhe kushtézojneé shumeé zhvillime pozitive e té

déshirueshme, le té themi pra njé spirale té garte
pozitive. Pérkundrazi, mungesa e fitimeve mund te

prodhojé dhe sjellé vetém pasoja negative!

Natyrisht, kur diskutohet rreth
pérfitueshmérisé, nénkuptohet fitimi i
“gendrueshém” dhe jo fitimi “momen-
tal”. Né kuadér té pérfitueshmérisé
sé bankave, kjo gendrueshméri lidhet
ngushté me rritjen e veprimtarisé sé
huadhénies cilésore. Pér kété géllim,
éshté i réndésishém fakti qé duhet hyré
mé thellé né shifra, duke i kushtuar mé
shumé vémendje rritjes aktuale té “huave
cilésore”, té cilat pérfagésojné kontribu-
tin e vérteté dhe mé kryesor né zhvillimin
e ekonomisé. Né kété piké té dhénat deri
mé sot nuk jané ende shumé té kénaq-
shme.

Shkaget dbe faktorét kryesoré qé ndi-
kuan né rritjen e pérfitueshmeérisé sé
bankave shqiptare gjaté vitit né vijim

Nisur nga té dhénat zyrtare, éshté e qarté
se, jané dy arsyet kryesore mbi té cilat
bazohet rritja e fitimeve té bankave:
stabilizimi thelbésor i nivelit té “huave
me probleme” (edhe pse ende né njé ni-

vel jashtézakonisht té larté), si dhe rénia
respektive e “provizioneve pér huat”,
d.m.th. shuma e parave gé bankat ndaj-
né ménjané, pér mbulimin e huave té
tilla. Ekziston gjithashtu edhe njé tjetér
faktor i réndésishém qé duhet marré né
konsideraté. Gjaté gjysmés sé dyté té vitit
té kaluar, si dhe gjaté muajve té fundit,
yield-et e bonove té thesarit kané réné
vazhdimisht, duke arritur nivelet mé té
ulta historike; e si¢ dihet, duke pasur
parasysh likuiditetin jashtézakonisht
té larté brenda sistemit bankar, bankat
jané pérpjekur té baraspeshojné ndiki-
min negativ né marzhet e fitimeve té tyre,
duke lehtésuar kushtet e huadhénies dhe
duke ofruar né kété ményré norma mé té
uléta interesi, pér té gjitha llojet e huave.

Pér fat té keq, kérkesa pér hua éshté
ende e dobét, pavarésisht nga shenjat pér
njé pérmirésim relativ té saj, ndérkohé
qé ekonomia si njé e téré nuk mund té
pérfitonte mé shumé sesa modestisht nga
situata té tilla té favorshme. Gjithsesi,

Niveli aktual i pérfitueshmeérisé pérbén njé lajm shumeé té miré péer
aksionarét, pasi zgjerimi i pritshém né té ardhmen mund té mbéshtetet
aktualisht né burimet financiare, gé gjenerojné veté bankat. Megjithaté,
aspekti negativ ketu géndron né faktin se, né kuadér te mungesés sé
nevojés evidente per burime shtesé té kapitalit aksionar, vete aksiona-
réet mund té konsiderojné térhegjen, apo arkétimin, e dividendéve, me
géllim sigurimin e optimizimit té shpérndarjes sé kapitalit aksionar.



né njé periudhé afatmesme, duke pasur
parasysh se parashikohet njé periudhé
relativisht e gjaté dhe e gendrueshme me
norma té uléta interesi, pérfitueshméria
e géndrueshme e sistemit bankar mund
té ndikohet negativisht, né qofté se ky i
fundit do ta humbasé mundésiné pér t’u
ballafaquar me njé kérkesé mé té larté
pér hua. Pér mé tepér, té mos harrojmé
se, né njé boté té globalizuar, edhe ngja-
rjet e jashtme mund té ndikojné konsi-
derueshém mbi gjendjen dhe situatén e
brendshme.

Aspektet pozitive té pérfitueshmérisé,
si njé alternativé mé e liré pér injektim
kapitali ... mbase!

Né té vérteté uné nuk mendoj se, né njé
periudhé afatshkurtér, niveli i kapita-
lizimit té bankave, apo sistemit bankar,
do té pérbéjé realisht njé céshtje dhe
problem pér sistemin bankar shqiptar.

Momentalisht nuk éshté i nevojshém
ndonjé kontribut shtesé nga ana e ak-
sionaréve té bankave, pasi si¢ u pérmend
dhe mé lart, shumica e bankave mé té
médha né sistem kané njé nivel jashtéza-
konisht té larté likuiditeti dhe njé raport
hua/depozita nga mé té ultit né rajon.
Ndo-shta kétu éshté vendi té thekso-
het se, kjo situaté éshté pothuajse unike
dhe e bén sistemin absolutisht té sigurt.
Ky fakt duhet té vlerésohet mé shumé
sesa konsiderohet aktualisht, sidomos
nga veté depozituesit. Megjithaté, nése
hedhim véshtrimin nga e ardhmja, nive-
li aktual i pérfitueshmérisé pérbén njé
lajm shumé té miré pér aksionarét, pasi
zgjerimi i pritshém né té ardhmen mund
té mbéshtetet aktualisht né burimet fi-
nanciare, qé gjenerojné veté bankat.
Megjithaté, aspekti negativ kétu géndron
né faktin qé, né kuadér té mungesés sé
nevojés evidente pér burime shtesé té ka-
pitalit aksionar, veté aksionarét mund té

Ajo gé duhet nénvizuar éshté se, bankat né Shqipéri jané vetem

njé pjesé e njé sistemi mé té madh. Eshté e vérteté se ato jané
shtylla kurrizore e domosdoshme e ekonomisg, por pa njé péerpjekje
gjithépérfshirése dhe té pérbashkét nga té gjithé grupet e interesit,
thjesht pérpjekjet e tyre (bankave) nuk jané té mjaftueshme pér

té inkurajuar dhe nxitur rimekémbjen ekonomike, ag shume té
nevojshme.

Py
)

konsiderojné térheqjen apo arkétimin e
dividendéve, me géllim sigurimin e op-
timizimit té shpérndarjes sé kapitalit
aksionar.

Ngrehina e fitimit dbe efektet pozitive
pér mbéshtetjen e huadhénies cilésore
pér ekonominé dbe bizneset shqiptare

Duhet té pohohet se, ky pérbén njé as-
pekt shumé i réndésishém. Si¢ éshté pér-
mendur tashmé, kjo ngrehiné e fitimit
dhe géndrueshméria e tij éshté njé para-
kusht pér sigurimin e njé mbéshtetjeje té
gendrueshme ndaj biznesit, népérmjet
njé veprimtarie huadhénieje mése té shén-
detshme. Megjithaté, éshté e réndésishme
té evidentohet se, ekzistojné dhe para-
kushte té tjera, qé jané po kaq té nevoj-
shme dhe plotésuese né kété drejtim.
Sipérmarrésit shqiptaré duhet té jené mé
aktivé né sektorét mé premtues té eko-
nomisé, té tillé si: bujgésia industriale,
turizmi, prodhimi me pérdorim intensiv
té krahut té punés (né té cilén Shqipéria
gézon praktikisht njé pérparési konku-
rruese), si dhe né té gjitha prodhimet e ori-
entuara nga eksporti. Kétu éshté e nevoj-
shme qé té kuptohet se disa sektoré, qé
ndoshta siguronin fitime té larta, shumé
té shpejta dhe té lehta, nuk jané mé si
té tilla.

Pérvec késaj, nevoja pér té konkurru-
ar me ekonomi té tjera té pérparuara
dhe té zhvilluara, d.m.th. né kuadér té
njé perspektive europiane, kérkon siguri-
min e njé mjedisi té zgjeruar biznesi, i cili
éshté né gjendje té térheqé investime dhe
teknologji té huaja, né vlera dhe pérma-
sa té konsiderueshme. Né kété kéndve-
shtrim, éshté shumé e késhillueshme
ekzistenca e njé kuadri mé gjithépér-
fshirés, mé transparent, e mé efikas, duke
pérfshiré kétu sistemet legjislative dhe
ato juridike. Né kéto rrethana, té gjitha
reformat aktuale dhe ato té shpallura
jané mése té mirépritura pér sistemin
financiar dhe pér ekonominé né térési.

Me pak fjalé, ajo qé duhet nénvizuar
éshté se, bankat né Shqipéri jané vetém
njé pjesé e njé sistemi mé té madh. Eshté
e vérteté se ato jané shtylla kurrizore e
domosdoshme e ekonomisé, por pa njé
pérpjekje gjithépérfshirése dhe té pér-
bashkét nga té gjithé grupet e interesit,
thjesht pérpjekjet e tyre (bankave) nuk
jané té mjaftueshme pér té inkurajuar
dhe nxitur rimékémbjen ekonomike, aq
shumé té nevojshme.

Tema e dites

nga Prof. Asoc. Dr. Arben MALAJ
Pedagog

Departamenti Ekonomiksit

Fakulteti i Ekonomisé

UNIVERSITETI | TIRANES

tudiuesit i njohin zhvillimit té
S sistemit financiar njé ndikim té

réndésishém né zhvillimin ekono-
mik. Ky ndikim pércaktohet nga cilésia
e huadhénies, nga shpérndarja e kursi-
meve dhe burimeve té tjera té huadhénies
né projektet mé té suksesshme. Njé cilési
e larté e huadhénies ndihmon né rritjen
e aftésive konkurruese té ekonomisé. Né
rastin e njé cilésie té dobét té huadhénies,
bie efekti pozitiv i saj né ekonomi, kur-
simet shpérndahen né projekte me shka-
11é té ulét produktiviteti dhe me rrezik
té larté kthimi. Né literaturén ekono-
mike ekziston njé mendim gjerésisht i
pranuar dhe i argumentuar nga studime
empirike se, treguesi i paré qé i nevojitet
njé ekonomisti pér té vlerésuar shéndetin
e njé ekonomie éshté niveli i kreditimit
té saj. Gjithashtu, éshté argumentuar se
simptomat e para té njé krize bankare
jané diferencat e médha midis ritmeve té
rritjes sé huadhénies dhe rritjes sé ekono-
misé. Kjo diferencé deformon ¢mimin e

Huadhenia ne renie,
fitimet e bankave ne

rritje?!

Né thelbin e tij, bankingu nuk ka té beje thjesht me
arritjen e njé fitimi sa me té larte, por me arritjen e

nje fitimi sa mé té gendruesheém. Njé fitim |
gendrueshém vjen nga njé dhénie e géndrueshme e
huave dhe ky éshté njé kusht i nevojshém né arritjen

e njé rritjeje té gendrueshme ekonomike.

aktiveve né ekonomi, pasi rritet artifi-
cialisht kérkesa agregate, ndérsa oferta
agregate éshté e vogél, ose né tkurrje. Ky
raport shfaget tek ¢mimet e fryra gjaté
periudhés sé boom-it, ndérsa shfryrja e
flluskés sé ¢mimeve korrekton deformi-
met e tregut. Gjaté késaj periudhe pjesa
e huave me probleme fillon dhe rritet,
huadhénia ngadalésohet deri né ngurté-
sim, kurse rénia e kérkesés, e ushqyer
nga huadhénia, shkakton rénien e thellé
e té shpejté té cmimeve, ¢ka i shndérron
fitimet e larta té pritshme né humbje té
thella dhe té menjéhershme. Ky efekt
zinxhir démton jo vetém huamarrésit,
por edhe huadhénésit, té cilét né kété
rast jané “viktimé” e vetvetes mé shumé
sesa e faktoréve té tjeré.

Eksperienca né vendet me potencial
té larté pérthithés té burimeve financia-
re tregon se bizneset, apo individét qé
fokusojné veprimtariné e tyre né sipér-
marrje me produktivitet jo té larté, kané
probabilitet mé té larté qé té mos jené
né gjendje té kthejné huat e marra. Né
realitetin toné ekonomik konstatohet se
veprimtaria huadhénése gjaté dy viteve
té fundit ka qené né norma té ulta, duke
gené né terma negativé gjaté 10 muajve
té fundit, si dhe duke réné mesatarisht
me 2 % né ¢do muaj. Gjaté muajit ko-
rrik t€ 2014-és, sipas té dhénave mé té
fundit té Bankés sé Shqipérisé, stoku to-

tal i huave bankare shénoi njé rritje prej
0.5%, krahasuar me korrikun e 2013-és,
duke dhéné shpresa pér njé ringjallje té
mundshme té huadhénies gjaté muajve
né vijim'. Pjesa mé e madhe e kontribu-
tit né rritjen e stokut total té huas gjaté
késaj periudhe ka ardhur prej huave qé
i jané akorduar biznesit privat. Niveli i
huave me probleme deri né tremujorin
e dyté té 2014-és ka arritur né nivelin
24.06%, duke pésuar njé rénie prej 0.02

Ulja me ritme me te shpejta
e interesave depozitave né
raport me interesat e huave
vlerésohet si njé “subvencionim
I téerthorté” nga depozituesit pér
humbjet e shkaktuara edhe nga
kegmanaxhimi i veprimtarisé
bankare. Garancia mé e miré
e géndrueshmerisé sé nivelit
te fitimit té bankave éshté
mbeéshtetja qé ato 1 japin rritjes
ekonomike, népermjet rritjes sé
huadhénies dhe pérmirésimit
te cilésiseé sé saj, mé shume se
sa disa llogaritje aritmetikore té
fitimeve afatshkurtra. ' '
1 http://www.bankofalbania.org/web/
Statistika_230_1.php?evn=agregate_parent_

sel&evb=agregate& Cgroups=34&periudha_id=1

piké pérqindje krahasuar me tremujorin
e paré té 2014-és, ndérsa krahasuar me
tremujorin e dyté té 2013-és ka shénu-
ar njé rénie prej 0.33 piké pérqgindje.
Kéto fakte nxjerrin né pah nevojén pér
pérmirésimin e cilésisé sé huadhénies.

Gjaté tremujorit té dyté té vitit 2014,
sistemi bankar shénoi njé fitim 261.3%
mé té larté krahasuar me té njéjtén peri-
udhé té njé viti mé paré, ndérsa kraha-
suar me tremujorin e méparshém rritja
ishte vetém 20.4%, pérkthyer né leké
respektivisht rreth 3.9 dhe 0.9 miliardé
mé shumé®. Masa e fitimit né fund té
tremujorit té dyté arriti né 5.4 miliardé
leké. Midis ekspertéve ka diskutime mbi
faktorét e késaj rritje jo té zakonshme,
por cilét jané faktorét konkreté qé ndi-
kojné né té dhe sa té gqéndrueshém do
té jené ata? Qartésimi i pérgjigjeve
kérkon studime mé té thelluara nga
Banka e Shqipérisé, ekspertet dhe gen-
drat kérkimore shkencore. Sipas disa
analizave akoma jo té thelluara duket
se ekzistojné disa faktoré, té cilét kané
ndikuar né arritjen e kétij niveli fitimi té
bankave tregtare gjaté vitit 2014. Késh-
tu, té ardhurat neto nga interesat kané
ndikuar pozitivisht né rezultatin finan-
ciar bankar, duke u rritur 9.7% né terma
vjetoré dhe 102.4% né terma tremujoré.
NEé terma vjetoré, rritja né vetvete ka ar-
dhur kryesisht jo si rezultat i rritjes sé té
ardhurave nga interesat (-9.3%), por nga
njé rénie edhe mé e madhe e shpenzimeve
pér interesa (-29.2%). Kéto shifra pasqy-
rojné politikén monetare lehtésuese té
ndjekur nga Banka e Shqipérisé, qé ka
ulur 10 heré normén bazé gé nga mesi i
vitit 2011, duke e zbritur até aktualisht
né 2.5%, nga 5.25% né até kohé. Kjo
politiké ka ndikuar né uljen e normave té
interesit té depozitave dhe huave.

Pér shkak té politikave shtrénguese
né dhénien e huave ka pasur njé faré
ngurtésie né uljen e normave té interesit
pér huat e dhéna, duke mos lejuar njé
transmetim eficient té politikés mone-
tare, po aq miré sa né rastin e depozitave.
Gjithsesi, duhet theksuar se pérmirésimi
i transmetimit té politikés monetare né
ekonominé reale éshté sfidé jo e lehté pér
shumé banka gendrore né boté.

Nga ana tjetér, stabilizimi i ndodhur
né huat me probleme ka sjellé si pasojé
dhe njé ulje drastike né shpenzimet pér
provizione, té cilat jané pozicionuar né
kuotén mé té ulét qé nga viti 2005, duke
gené faktori kryesor qé ka ndikuar né
rritjen e fitimit té bankave. Ato pésuan

Duhet té pranojmé se né ritmet e rritjes sé fitimeve gjaté

vitit 2014 kané ndikuar pak faktoré té lidhur drejtpérdrejt me

suksesin e veté bankave té nivelit té dyté, por né kéte kuader,

kerkohet njé analizé mé e thelluar, pér te identifikuar faktoreét

e géndrueshém né normat e fitimit té bankave.

njé rénie vjetore prej 94.3% ose aférsisht
njé rénie prej 7.4 miliardé leké. Kéto té
fundit prej vitesh po gérryenin ndjeshém
fitimet e bankave. Faktikisht, nga njé
analizé afatmesme té provigjoneve gjaté
vitit 2014 mund té konstatohen rregulli-
me té deformimeve, por jo njé pérmiré-
sim i gendrueshém i nivelit té fitimeve
té bankave. Njé faktor jo i pérhershém
né rritjen jo té natyrshme té fitimeve té
bankave gjaté vitit 2014 mund té jeté
edhe qartésimi ligjor i parimeve fiskale
té llogaritjes sé provizioneve.

NEé pérfundim, duhet té pranojmé se
né ritmet e rritjes sé fitimeve gjaté vitit
2014 kané ndikuar pak faktoré té lidhur
drejtpérdrejt me suksesin e veté bankave
té nivelit té dyté, por né kété kuadér, kér-
kohet njé analizé mé e thelluar, pér té
identifikuar faktorét e géndrueshém né
normat e fitimit t€ bankave. Gjithashtu,
duhet pérmendur se dhe periudha e kra-
hasimit éshté e shkurtér; vetém 2013-
2014. Zgjatja e periudhés sé studimit dhe
thellimi i analizés béhet i domosdoshém,
pasi ritmet e rritjes sé fitimit té bankave
né 2014-én jané shumé mé té larta se

ritmet e rritjes sé huave gjaté késaj peri-
udhe. Sfidat e sistemit bankar mbeten jo
té lehta, treguesit e tyre té fitimit duhet té
bazohen mé miré se deri tani te zgjerimi i
veprimtarisé huadhénése dhe te cilésia e
saj. Pérfitimet nga faktoré jashté tyre, si¢
éshté ulja e kostos sé parasé nga banka
gendrore, nuk duhet té shkojné kryesisht
né pérmirésimin e bilanceve té tyre, por
né zgjerimin e veprimtarisé huadhénése.
Ulja me ritme mé té shpejta e interesave
té depozitave né raport me interesat e
huave vlerésohet si njé “subvencionim i
térthorté” nga depozituesit pér humbjet
e shkaktuara edhe nga keqmanaxhimi
i veprimtarisé bankare. Garancia mé e
miré e géndrueshmérisé sé nivelit té fiti-
mit té bankave éshté mbéshtetja qé ato i
japin rritjes ekonomike, népérmjet rritjes
sé huadhénies dhe pérmirésimit té cilé-
sisé sé saj, mé shumé se sa disa llogaritje
aritmetikore té fitimeve afatshkurtra.

2 http://www.bankofalbania.org/web/Raporti_Statistikor_
Qershor_14_7114_1.php

3 https//www.aab.al/al/statistics. php.



Kéndi i gazetarit

vitit 2014 me njé fitim prej 5.4 miliardé

lekésh, vlera mé e larté historike e regji-
struar ndonjéheré pér gjashtémujorin e paré
té vitit. Thyerja e rekordit té pérfitueshmérisé
sigurisht gé tingéllon si surprizé pér kohén
qé kalojmé, por ky rezultat nuk lidhet vetém
me ecuriné e kétij gjashtémujori né vetvete.
Nése zbérthejmé té ardhurat sipas zérave,
kuptohet qarté se pércaktuese ka géné bala-
nca e provizioneve, ku pér kété gjashtémujor
sistemi bankar shpenzoi vetém 445 milioné
leké, madje né tremujorin e paré ky zé regjis-
troi rezultat pozitiv, me gjithsej 1.3 miliardé
leké provigjione té kthyera né kapitalin e
bankave. Ulja e barrés sé provizioneve na con
né pérfundimin logjik se fitimi rekord i kétij
gjashtémujori lidhet me njé arritje shumé
té réndésishme: stabilizimin e treguesit té
huave me probleme, ku ato jané stacionuar
prané nivelit 24% prej rreth njé viti. Po té
kemi parasysh se gjaté késaj periudhe stoku
1 huas pér ekonominé ka qéné né rénie, né
vleré emérore huat e kéqija sot jané mé pak.
Sipas statistikave nga AAB, vlera e huave
me vonesé mbi 90 dité né fund té gershorit
ishte rreth 134.4 miliardé leké, rreth 2.6%

Po té nisemi nga elementi i
cmimit, edhe né kéndvéshtrimin
e huamarrésit, huaja sot éshté
meé me leverdi, krahasuar me
disa vite mé parée. Ndonése
politika monetare nuk éshté
transmetuar plotesisht te
interesat e huave, prirja e tyre

éshte gartésisht né ulje. ' '

Sistemi bankar e mbylli gjysmén e paré té

Rritja e fitimeve te bankave,
prelud i rimekembjes se

huas?

Nuk duhet harruar se edhe gjate viteve té krizés, njé
pjesé e miré e bankave vazhduan zgjerimin e

portofolit té huas, madje edhe me ritme dyshifrore.
Kjo tregon se me njé gasje me optimiste dhe mé
dinamike, hapésirat pér té kredituar ekzistojne, edhe

né kushtet e njé rritje ekonomike modeste.

mé pak krahasuar me té njéjtén periudhé
té njé viti mé pare. Pra, gelési i rritjes sé fi-
timeve géndron kryesisht te frenimi i huave
me probleme. Njé ndikim pozitiv besohet se
kané pasur edhe rregullat e reja té miratuara
nga Banka e Shqipérisé pér té lehtésuar ri-
strukturimet, né kuadrin e paketés pér nxi-
tjen e huadhénies, té miratuar vitin e kaluar.
Pérveg késaj, duhet shtuar se sistemi bankar
ka géné i afté té ruajé nivele té kénagshme té
té ardhurave neto nga interesat, pavarésisht
tkurrjes sé huas. Kétu duket se ka ndihmuar
njé strukturé e diversifikuar e aktiveve, ku
pas huave, njé pjesé mjaft jo té vogél, mbi
30%, zéné investimet né tituj. Njé element
tjetér qé i ka mbajtur bankat fitimprurése ka
géné rritja e ndjeshme gjaté viteve té fundit e
zérave té tjeré né strukturén e té ardhurave
dhe sidomos e atyre nga kémbimet valutore.

SHTYSE PER HUADHENIEN

Njé sistem bankar me rezultate pozitive
dhe me bilance té shéndetshme éshté pady-
shim njé koloné mé e forté mbéshtetje pér
ekonominé e vendit. Kriza solli ngadalésimin
e rritjes sé huadhénies deri né zbritjen né vlera
negative, né mesin e vitit 2013. Ajo qé sipér-
marrjet dhe familjet presin éshté njé rol mé
aktiv i bankave né financim. Céshtja nuk
éshté aspak e thjeshté, po té kemi parasysh se
problemi nuk éshté aspak shqiptar, por prak-
tikisht global. Njé géndrim mé i kujdesshém
ka géné i kuptueshém, né kushtet e pérkeqé-
simit té ekonomisé reale, por sipas bankave,
edhe veté kérkesa pér hua nga sektori privat

nuk ka qéné e larté dhe mé e réndésishmyja,
nuk ka géné shumé cilésore. Sidoqofté, dig-
ka ka filluar té lévizé, pasi né muajin korrik,
pas 12 muajsh né rénie, huadhénia iu rikthye
rritjes me bazé vjetore. Sipas té dhénave té
Bankés sé Shqipérisé, né raport me korrikun
2013, portofoli i huas éshté rritur me 0.5%.
Ndonése rritja éshté modeste, ajo pérfagéson
njé piké kthese. Veté sistemi bankar sot éshté
mjaft i interesuar pér té dhéné hua, duke pa-
tur parasysh se interesat e titujve té qeverisé,
Q€ 1jané thuajse i vetmi instrument alternativ
investimi financiar, kané prekur nivelet mini-
male historike. Po té nisemi nga elementi i
¢mimit, edhe né kéndvéshtrimin e huama-
rrésit, huaja sot éshté mé me leverdi, kraha-
suar me disa vite mé paré. Ndonése politika
monetare nuk éshté transmetuar plotésisht te
interesat e huave, prirja e tyre éshté qarté-
sisht né ulje. Sipas Bankés sé Shqipérisé, né
gjashtémujorin e paré té vitit 2014, interesi
mesatar pér huat e reja né Lek, pér té gjitha
maturimet, ishte 8.95%, nga 10.9% qé ishte
né gjashtémujorin e paré té vitit té kaluar.
Kjo nénkupton se kosto e investimeve té reja
né ekonomi éshté mé e ulét. Momenti éshté
i pérshtatshém si pér bizneset ashtu dhe pér
bankat, té marrin mé shumé kurajo. Nuk
duhet harruar se edhe gjaté viteve té krizés,
njé pjesé e miré e bankave vazhduan zgjeri-
min e portofolit t¢ huas, madje edhe me
ritme dyshifrore. Kjo tregon se me njé qasje
mé optimiste dhe mé dinamike, hapésirat pér
té kredituar ekzistojné, edhe né kushtet e njé
rritje ekonomike modeste.

nga Z. Ersuin SHEHU

Intervista

===

Zj. Emina SISIC

Drejtore e Pérgjithshme

BANKA E BASHKUAR E SHQIPERISE
UBA

BANKIERI:

Cilat jané sfidat e vérteta me natyré operative dhe
strategjike pér UBA, si njé banké e vogél brenda
sistemit bankar shqiptar?

Kriza ekonomike botérore ka patur njé ndikim té
madh mbi té gjithé lojtarét e tregut bankar shqip-
tar, duke rezultuar me njé nivel té larté té huave
me probleme. Njé ekonomi qé zhvillohet ngadalé
dhe ngadalésimi i ecurisé sé tregut té pasurive té
patundshme nénkupton njé kérkesé té ulét pér hua
dhe norma té ulta interesi, té dy kéta faktoré qé
tkurrin marzhin neto té interesit. Né kéto rrethana,
drejtimi i njé banke té vogél éshté njé detyré tejet
sfiduese. Konkurrenca né treg éshté shumé e larté,
veganérisht né drejtim té normave té interesit pér
huat dhe depozitat, sikundér dhe né produkte e
teknologji. Operacionet tona bankare duhet té
veprojné né regjim kursimi dhe né pajtim me njé
mjedis rregullator kompleks. Cilésia e huas éshté
pérparésia joné mé e larté dhe trysnia e objektivit
té té ardhurave, né kété mjedis mjaft konkurrues
ku mundésité pér huadhénie me cilési té larté jané
té pakta, nuk do té na shtyjné drejt njé kulture té
vieljes sé¢ menjéhershme té rezultateve pozitive. Si
njé banké e vogél ne pérpigemi té jemi fleksibél
dhe shumé mé té pérgjegjshém ndaj nevojave té

Banka e Bashkuar e Shgiperise
Banka midis vlerave morale dhe etikés

Angazhimi né partneritetin pér investim i jep vlerée té
shtuar projektit té investimit dhe shkon pértej nje

marredhénieje té thjeshté huadhénés — huamarrés. Nése
zbatohet né ményre rigoroze sipas kontratés, ajo
nénkupton siguri shtesé pér realizimin e suksesshem té
projektit, i cili mbron mé mire interesat e té dy paléve:

bankés dhe klientit.

klientéve duke vendosur késhtu tulla, njéra pas
tjetrés, mbi kété vleré ekzistuese.

BANKIERI:

A mund 1€ pérshkruani tiparin mé dallues dbe
1é forté t¢ UBA, brenda tregut bankar shqiptar?
UBA e ushtron veprimtariné e saj mbi bazén e
parimeve té bankingut islamik, por krejtésisht
brenda kuadrit té legjislacionit bankar shqiptar.
Parimet e bankingut islamik e vené theksin mbi
vlerat morale dhe etike, ku té gjitha marrédhéniet
financiare kané njé natyré pjesémarrése. Partneriteti
pjesémarrés i klientit dhe bankés né projektet e
investimeve pércaktohet qé para nénshkrimit té
marréveshjes financiare. Duke gené partner né
projekte investimesh, banka jo vetém gé ofron pjesén
e saj té fondeve qé investohen, por edhe kujdeset
qé projekti té vihet né zbatim dhe té pérfundojé
sipas kontratés. Angazhimi né partneritetin pér
investim i jep vleré té shtuar projektit té investimit
dhe shkon pértej njé marrédhénieje té thjeshté
huadhénés — huamarrés. Nése zbatohet né ményré
rigoroze sipas kontratés, ajo nénkupton siguri
shtesé pér realizimin e suksesshém té projektit, i
cili mbron mé miré interesat e bankés dhe klientit.

BANKIERI:

Si mund ta pérshkruani veprimtariné e bankés
pér vitin 2014¢

Kété vit banka ka gené duke punuar me shumé
kujdes né kuadér té trajtimit té huave me probleme,
rritjes sé kapitalit dhe ristrukturimit té bilancit
té saj. Tashmé mund té vérejmé pérmirésime né
mbledhjen e huave me probleme, si dhe intensifi-
kimin e veprimtarisé sé huadhénies. Veprimtaria
joné éshté pérgendruar edhe né pérmirésimin dhe
fuqizimin e qeverisjes sé korporatés dhe strukturés
organizative té bankés. Bankat, mé shumé se ¢do
biznes tjetér, duhet té ecin me ritmin e ndryshi-
meve té epokés dixhitale. Ne kemi pérgatitur

zhvillimin e platformave té reja teknologjike, qé
do 'u mundésojné klientéve tané, veganérisht té
atyre qé ndodhen pértej mbulimit gjeografik nga
banka joné, té pérdorin produktet dhe shérbimet
e bankés. Ne i kushtojmé vémendje té veganté
si programeve té brendshme té trajnimit, ashtu
dhe seminareve specifike, apo takimeve té punés
pér punonjésit tané, né ményré qé ata té fitojné
ekspertizé né puné dhe té mésojné mé shumé rreth
financave islame. Banka ka prezantuar njé gamé
té produkteve bankare, té modeluara posacérisht
Qé té jené né pérputhje me parimet e bankingut
islamik. Kontratat tona té financimit dhe depozitave
bazohen né kéto parime, duke u fokusuar kryesisht
né karakteristikat e partneritet né financim dhe
né ato qé lidhen me kérkesat pér transparencé.

BANKIERI:

Cilat jané objektivat kryesore dhe synimet e bankés
suaj pér té ardbmen e afért dbe té largét?

Plani operativ pér vitin 2015 dhe plani strategjik pér
periudhén pesévjecare e vené theksin né njé strategji
diferencuese, té mbéshtetur né bankingun islamik,
duke ofruar produkte pér segmente té ndryshme
klientésh té interesuar té pérdornin shérbimet dhe
produktet bankare sipas parimeve té partneritetit.
Gjithashtu, ne do punojmé né vijim pér rritjen e
nivelit dhe cilésisé sé shérbimeve tona si dhe pér
krijimin e kanaleve té reja té shpérndarjes, me
fokus té veganté né bankingun me pakicé. Rritja e
kapitalit nga aksionari yné kryesor, Banka Islamike
pér Zhvillim, qé éshté njé institucion financiar i
respektuar, me njé klasifikim besueshmérise prej
AAA, do té mundésojé zgjerimin e métejshém
té biznesit, rritjen e pjesés sé tregut dhe bazés sé
klientelés, si dhe hapjen e degéve té reja né tregun
bankar shqiptar. Kjo do té rezultojé né rritjen e
té ardhurave té bankés, qé né kthim do té keté
ndikim pozitiv, si né kthimin nga kapitali, ashtu
dhe né raportet e kthimit nga aktivet.

Zv. Drejtor i Pérgjithshém &

Drejtor i Divizionit té Retail Banking
SOCIETE GENERALE ALBANIA

istemi bankar, si njé pjesé mjaft
Se réndésishme e njé vendi me njé

ekonomi né zhvillim, edhe né
Shqipéri ka kaluar gjaté 2-3 viteve té
fundit situata me oshilacione makroe-
konomike, té ndikuara pozitivisht edhe
nga masat e ndérmarra nga Banka e
Shqipérisé, pér té nxitur ritmet e ekono-
misé dhe investimeve né vend. Midis tyre
mund té ve¢ojmé uljen e normés bazé té
interesit né nivele historike, masé e cila ka
ndikuar drejtpérdrejt edhe né politikat e
bankave tregtare.

Sot, thuajse té gjitha bankat kané
ulur ndjeshém normat e tyre té depozi-
tave, si né monedhén vendase ashtu edhe
né até té huaj. Kjo mund té shihet jo
vetém si njé shenjé e miré, pasi tregon
qé situata e likuiditetit né Shqipéri éshté
e gendrueshme dhe e shéndetshme, por
gjithashtu edhe si njé mundési shumé e
madhe pér bizneset dhe individét. Nor-
mat mé té ulta té depozitave nénkuptojné
kosto mé e ulét fondesh dhe kjo gjé u

Normat e interesit

Ekuilibri kompleks midis
depozitave dhe huave

Optimizimi i likuiditetit dhe menaxhimi i mjeteve
dhe detyrimeve kané gené nje sfide e vertete

pér té gjitha bankat tregtare, té cilat ushtrojné
veprimtaring e tyre né ditét e sotme. Likuiditeti
eshte me te vérteté i rendésishém, por né fund,
pérfitueshmeéria éshté ajo gé ka peshen meé té

rende péer bankat.

mundéson bankave té jené mé fleksibél
né pércaktimet e cmimeve té huadhénies,
duke zbatuar késhtu interesa mé té ulta.

Pér mé tepér, si rritja né depozita ash-
tu edhe stabilitieti i gjendjes s likuiditetit,
elementé té cilét karakterizojné pjesén mé
té madhe té bankave, e kané transme-
tuar efektin e tyre pozitiv. Sigurisht, té
genit likuid mbi nevojat ka njé kosto pér
bankat, por nga ana tjetér kjo krijon siguri
dhe garanci pér depozituesit, tregues kéta
jashtézakonisht té rendésishém né situata
té tilla t¢ mbushura me pasiguri. Si rrje-
dhojé e késaj situate, optimizimi i likuid-
itetit dhe menaxhimi i mjeteve dhe dety-
rimeve kané gené njé sfidé e vérteté pér
té gjitha bankat tregtare, té cilat ushtro-
jné veprimtariné e tyre né ditét e sotme.
Likuiditeti éshté mé té vérteté i réndé-
sishém, por né fund, pérfitueshméria éshté
ajo qé ka peshén mé té réndé pér bankat.

Gjithsesi, le t’i trajtojmé huat dhe
depozitat té vecuara nga njéra-tjetra dhe
me kété rast, analizén le ta nisim nga
huadhénia. Prej disa kohésh, pothuaj
té gjitha bankat kané hyré né njé garé,
vecanérisht pér sa i pérket normave té in-
teresit. Nisur nga qéllimi pér té pérthithur
sa mé shumé biznes qé té jeté e mundur
nga njé treg i cili éshté drejt maturimit,
bankat tregtare kané konkurruar fort mes

njéra-tjetrés, duke ulur gjithnjé e mé tepér
normat e interesit pér huat dhe duke léné
vend késhtu pér mundési mjaft té médha
pér individét dhe shogérité tregtare, né
ményré qé kéta té fundit té shfrytézonin
pérparésité e krijuara nga kjo situaté.
Megjithaté, né ményré té habitshme,
pérgjigja e marré nga tregu nuk ishte né
nivelet e pritshme, madje mjaft larg tyre.
Pasiguria dhe kujdesi i tepért ¢uan né
lindjen e njé faré hezitimi te klientét, té
cilét kané gené mjaft skeptiké, pér sa i
pérket vendimeve pér investim, duke ndi-
kuar késhtu drejtpérdrejt dhe negativisht

Sot, thuajse té gjitha bankat kané
ulur ndjeshém normat e tyre

te depozitave, si né monedhén
vendase ashtu edhe né até te huaj.
Normat mé té ulta te depozitave
nénkuptojné kosto me e ulét
fondesh dhe kjo gjé u mundéson
bankave té jené mé fleksibél

né pércaktimet e cmimeve té
huadhénies, duke zbatuar keshtu

interesa meé té ulta. ' '



kérkesén pér hua. Si rezultat i gjithé késaj,
mungesa né investime u shogérua edhe
me njé kohé mé té gjaté pritjeje, rrjedhi-
misht edhe rritje té kursimeve, késhtu gé,
né vend qé té kishin njé rritje té veprim-
tarisé huadhénése, bankat u pérballén me
njé fryrje té depozitave.

Né kéto rrethana, disa probleme té
papritura u shfagen pér bankat dhe kéto
ishin: inflacioni, likuiditeti dhe kostot e
larta. Nga njéra ané fondet e mbledhura
nuk mund té investoheshin sipas para-
shikimeve, ndérkohé qé, nga ana tjetér,
ato po mbanin mbi vete kosto té cilat
nuk mund té shkarkoheshin né treg. Né
kushte té tilla, pér té kapércyer kété situ-
até té pakéndshme, té gjitha bankat fillu-
an té ulin gradualisht normat e tyre té in-
teresit pér depozitat dhe kjo zgjidhje ishte
mjaft e favorshme, pasi jo vetém qé ulte
kostot, duke siguruar késhtu stabilitetin
e veprimtarisé sé tyre, por edhe u jepte
mundésiné bankave gé t’i ulnin edhe mé
tej interesat e huave, duke krijuar késhtu
njé terren gjithnjé e mé té pérshtatshém
pér huadhénien drejt individéve dhe sho-
qérive tregtare.

Ndérkohé, ky nuk ishte vetém njé
problem i bankave tregtare, por edhé
pér té gjithé ekonominé shqiptare, pasi
¢do pjesé éshté hallké e njé zinxhiri dhe
secila prej tyre ka njé ndikim te té tjerat.
Mungesa né kérkesén pér hua dhe rritja
e asaj pér depozita nuk do té thoté vetém
mé pak hua dhe depozita pér bankat

Gjateé keétij viti, veprimtaria
huadhénése po jep pér heré te
pare disa sinjale pozitive. Ké-
shtu, verehet njé rritje e lehté

né huat e dhéna drejt té gjithé
segmenteve té klientelés, krye-
sisht te individét, por edhe né
bankingun korporativ. Pagesa

e njé pjese té borxhit geveritar
kundrejt bizneseve | ka dhénée
frymnémarrje disa prej bizneseve
té médha, duke u mundésuar né
kété menyre atyre té realizojné,
deri diku, ripagesat e detyrimeve

te huave ndaj bankave. ' '

tregare, por njékohésisht edhe mé pak
investime né vend, punésim mé i ulét
dhe konsum mé i reduktuar, duke dhéné
késhtu drejtpérdrejt njé ndikim negativ
né rritjen ekonomike té vendit. Né vijim
sa mé sipér, zinxhiri i borxheve midis té
gjithé aktoréve, qeverisé ndaj bizneseve,
bizneseve ndaj bankave dhe partneréve,
e vendosi sektorin financiar pérpara njé
piképyetjeje té madhe: “té japim, apo té
mos japim hua?”. Zgjidhja e kétij ekua-
cioni éshté shndérruar né sfidén kryesore
té bankieréve qé prej fillimit té krizés, 5
vite mé paré.

Si rrjedhojé, né ményré qé té béhej
pérballja e duhur me kété fenomen, Ban-
ka e Shqipérisé ka ndérhyré né ményré
té vazhdueshme, duke ulur sistematikisht
normén bazé té interesit, si dhe duke u
béré thirrje bankave qé té lehtésojné dhe
nxisin mé tej huadhénien, e pothuajse té
gjitha bankat reaguan pérputhshmérisht
me até ¢faré u kérkohej. Normat e de-
pozitave u ulén edhe mé tepér, né disa
raste pothuasje “dysheme”. Fushata té
ndryshme huaje u languan nga pothu-
ajse té gjitha bankat e médha dhe inte-
resat e ofruar ishin ndér mé té ultat gé
kané ekzistuar ndonjéheré. Megjithaté,
pavarésisht kétyre nismave, pati sérish
njé pérgjigje té dobét nga tregu, sérish
nuk erdhi reagimi i pritur nga klientét, e
pérséri bankat u vuné pérpara té njéjtés
situaté shqetésuese, me shumé gatishmeéri
dhe fonde pér té investuar nga ana e tyre,

“/3.5]

O

por me njé kérkesé té kufizuar nga ana
tjetér. Nése kjo prirje nuk do té ndryshojé,
atéheré pyetja e radhés éshté: ¢faré tjetér
na ka mbetur té béjmé?

Gjithsesi, gjaté kétij viti, veprimtaria
huadhénése po jep pér heré té paré disa
sinjale pozitive. Késhtu, vérehet njé rrit-
je e lehté né huat e dhéna drejt té gjithé
segmenteve té klientelés, kryesisht te in-
dividét, por edhe né bankingun korpora-
tiv. Pagesa e njé pjese té borxhit geveritar
kundrejt bizneseve i ka dhéné fryméma-
rrje disa prej bizneseve té médha, duke u
mundésuar né kété ményré atyre té reali-
zojné, deri diku, ripagesat e detyrimeve
té huave ndaj bankave. Ky fakt nuk ka
shénuar vetém kthesén né prirjen e bi-
znesit dhe té veprimtarisé bankaré, por
cfaré éshté mé e rendésishme, ka thyer
“sindromén e krizés”, qé kishte réné mbi
sistemin bankar gjaté viteve té fundit. A
éshté kjo kthesa e vérteté drejt njé rritje
ekonomike? Ndoshta éshté ende shpejt
pér té gjykuar! Evoluimi i métejshém i
prirjeve gjaté kétij viti, e akoma mé tej,
deri né mes té vitit tjetér, do té na tregojné
nése e kemi léné prapa krizén dhe jemi
duke hyré né erén e re pozitive té rritjes
ekonomike. Le té presim dhe té shohim,
duke mbajtur lart optimizmin dhe duke
vazhduar té marrim rrezik pérsipér, ashtu
si¢ kemi provuar me sukses qé mund ta
béjmé kété gjé, gjaté gjithé kétyre viteve
té véshtira.

KREDI PER SHTEPI
4.9,

LEK dhe EUR

ZGJIDHENI SHTEPINE ME ZEMER
DHE BANKEN ME MENDJE

LEK - BONO THESARI, MIN 4.9% PER VITIN E PARE. NE VAZHDIM BONO THESARI + 1.9%; MIN 4.9%
EUR - 4.9% FIKS VITIN E PARE. NE VAZHDIM EURIBOR + 4.5%; MIN 4.9%
KOMISION ADMINISTRIMI: 0.75%.
Oferta éshté e vlefshme pér periudhén 1 Néntor — 31 Dhjetor 2014.

SE BASHKU FORCOJME SHPIRTIN E SKUADRES

Sistemi Bankar

nga Z. Renis ZAGANJORI, LL.M.
Asistent i Drejtorit té Pérgjithshém
AGJENCIA E SIGURIMIT

TE DEPOZITAVE

oli kyg i sigurimit té depozitave né
Rstabilitetin financiar ishte njé nga

mésimet e shumta té krizés financi-
are qé u la pas. Pérgjithésisht, népérmjet
sigurimit té depozitave u shmang rrjedh-
ja e depozitave gjaté krizés dhe pérhapja
e panikut né radhét e depozituesve, e né
pjesén mé té madhe, u mbrojtén depozitat
e individéve. Sigurimi i depozitave i jep de-
pozituesit qartési, qetési dhe siguri, duke
kontribuar késhtu né géndrueshmériné e
sistemit financiar e bankar né vend. Aktu-
alisht, veprimtaria e ASD-s¢ bazohet né
ligjin e ri “Pér Sigurimin e Depozitave”,
miratuar mé 22 Maj 2014, i cili né térésiné
e tij mundéson forcimin dhe rritjen e inte-
gruar té kapaciteteve té skemés sé sigurimit
té depozitave. Domosdoshméria e njé ligji
té ri u evidentua né kuadér té matricés pér
modernizimin e sektorit financiar (DPL
Matrix) té FMN-sé, ndérkohé qé risité
kryesore né kété ligj marrin shkas nga re-
komandimet e misionit té¢ Bankés Botérore
dhe FMN-sé né Programin e Vlerésimit té
Sektori Financiar né Shqipéri né vitin 2013

Sigurimi i Depozitave,
hapa cilesore perpara

‘ ‘ Vizioni 1 ASD-sé pér krijimin e njé skeme efektive
te sigurimit té depozitave, né funksion té forcimit
te besimit té depozituesve né sistemin bankar dhe
kontributit né stabilitetin financiar né vend, pérkon
me aspiratat pér krijimin e njé skeme moderne
me kapacitetet e nevojshme pér pérmbushjen e

detyrimeve té saj.

(FSAP), si dhe nga ndryshimet rregullative
té acquis té Bashkimit Europian.

RISITE E KUADRIT LIGJOR TE
SIGURIMIT TE DEPOZITAVE
Vizioni i ASD-sé pér krijimin e njé skeme
efektive té sigurimit té depozitave, né funk-
sion té forcimit té besimit té depozituesve
né sistemin bankar dhe kontributit né
stabilitetin financiar né vend, pérkon me
aspiratat e saj pér krijimin e njé skeme
moderne me kapacitetet e nevojshme pér
pérmbushjen e detyrimeve té saj. Né kété
kuadér, ASD éshté e angazhuar né ndjekjen
e risive dhe praktikave mé té mira ndér-
kombétare té sigurimit té depozitave, né
aspektin ligjor dhe rregullativ. Né vija té
pérgjithshme, ndryshimet kryesore té ligjit
té ri jané pérmirésimi né térési 1 procesit
té kompensimit té depozitave, qartésimi i
marrédhénieve me bankat dhe SHKK-té,
rritja e autonomisé sé ASD-s€, pérmirésimi
i administrimit té mjeteve financiare, si dhe
pércaktimi i nivelit t¢ mbulimit, depozitave
té sigurueshme dhe primit té sigurimit.
Konkretisht, né pérmbushje té obje-
ktivit kryesor té ASD-sé, ligji 1 ri ndan
qgartésisht procesin e kompensimit té de-
pozitave dhe pjesémarrjen e ASD-sé me
transferim fondesh né shitjen e bankés ose
themelimin e bankés-uré. Lidhur me kété
té fundit, dispozitat e pérfshira pérputhen
me kuadrin institucional té likuidimit té

bankave, ku ASD ka rol mbéshtetés ndaj
Bankés sé Shqipérisé dhe likuidatorit. Kétu
pérfshihen té drejtat e ASD-sé pér té béré
pagesa té pjesshme dhe paraprake, ose pér
té pérmbushur detyrimin e saj pér kompen-
simin e depozitave népérmjet transferimit
té mjeteve financiare né njé banké anétare
ose banké-uré. Sipas kétyre dispozitave,
ASD mbéshtet zgjidhjet e Bankés Qendrore,
duke zbatuar kriteret e nivelit té depozitave
té siguruara dhe kostos mé té ulét. Pérsa i
pérket procesit té kompensimit éshté rishi-
kuar afati i kétij procesi dhe jané saktésuar
dispozitat pér kryqézimin e pretendimeve
té subjekteve dhe depozituesve né njé ngja-
rje sigurimi. Po késhtu, éshté rishikuar ra-
dha e pretendimeve té ASD-sé né rimarrje
duke plotésuar dhe sqaruar té drejtén e pre-
tendimit té ASD-sé gjaté kétij procesi.

NE lidhje me anétarésimin e subjekteve
né skemén e sigurimit té depozitave, ligji
pércakton njé proceduré paralele té pro-
cesit té pranimit té tyre né skemé me pro-
cesin e licencimit té subjekteve nga Banka
e Shqipérisé. Né kété drejtim, funksioni i
ASD-sé éshté verifikimi se subjektet plotéso-
jné kushtet pér sigurimin e depozitave, pérf-
shiré gjaté transformimit ose ndryshimeve
né veprimtariné e tyre. Né veganti, jané
detajuar detyrimet e subjekteve pér té qené
anétare té skemés, kryesisht detyrimet pér
mbajtjen dhe raportimin elektronik té té
dhénave pér depozitat dhe depozituesit, si
dhe pér informimin e publikut.

Lidhur me funksionet e ASD-sé, ligji
pérmban funksione té detajuara né pér-
puthje me doktrinén “principe de specia-
lite” té sé drejtés administrative. Nga ana
tjetér, né njé nen té vecanté jané pércaktuar
té drejtat e ASD-sé, me géllim ndarjen e qa-
rté té kétyre dy koncepteve. Kétu pérfshihet
(i) autonomia funksionale dhe financiare
e ASD-sé, (ii) mjete té sé drejtés private
(zotésia e subjektit juridik dhe e drejta pér
té kontraktuar) dhe (iii) mjete té sé drejtés
publike (kompetenca pér té propozuar akte
nénligjore dhe miratuar akte té ASD-sé,
pjesémarrja né regjimin e kompensimit dhe
zgjedhjes sé bankave dhe punésimi i stafit).
Struktura e pérgjithshme instituciona-
le éshté ruajtur, ndérkohé qé autonomia
operacionale éshté rritur njékohésisht me
llogaridhénien dhe miréqeverisjen e ASD-
s€ pér té minimizuar ndikime té mundshme
nga palé té treta. Pjesé e réndésishme né
kété aspekt éshté, ndér té tjera, miratimi
i buxhetit té¢ ASD nga Késhilli Drejtues i
saj. Si kundérpeshé té rritjes sé autono-
misé, ligji parashikon detyrimin e ASD-
sé pér t'i raportuar Bankés sé Shqipérisé,
Kuvendit dhe Késhillit té Ministrave.
Gjithashtu, éshté shtuar detyrimi pér té
publikuar pasqyrat financiare té audituara,
si dhe jané forcuar e detajuar dispozitat e
miréqeverisjes, si¢ jané kriteret pér anétarét
e Késhillit Drejtues dhe stafin e ASD, konf-
liktit té interesit, konfidencialitetit dhe
mbrojtja ligjore gjaté ushtrimit té detyrés.
Njé kapitull i veganté i dedikohet regji-
mit té brendshém financiar, qé mbulon
parakushtet e administrimit té rrezikut né
veprimtariné e ASD-sé. Ligji pérfshin kon-
ceptet e vlerésimit té rezervés sé fondeve,
deficitit t¢ mundshém té tyre dhe masave
qé mund té merren. Po késhtu, jané for-
muluar dispozita té veganta, qé garantojné
pérputhshmériné me parimet e kontabi-
litetit dhe ligjshmérisé. Njé risi tjetér éshté
pércaktimi i detyrimit t¢ ASD-sé pér té ad-
ministruar né llogari té vecanta kontabél
fondet e sigurimit té depozitave né ban-
ka dhe SHKK, vecanérisht pér proceset e
kompensimit. Ligji parashikon mjete té
pérmirésuara né lidhje me investimin e
mjeteve financiare té ASD-sé, kjo e udhé-
hequr nga parimet e likuiditetit, sigurisé,
llogaridhénies dhe normés sé kthimit.
Pérsa i pérket sigurimit té depozitave,
pércaktimet e depozitave té sigurueshme
dhe té pasigurueshme jané qartésuar mé
tej, duke i pérputhur ato me pércaktimet
e ligjit pér bankat dhe ligjit pér SHKK-té.
Gjithashtu, ligji pérmiréson metodologjiné

e llogaritjes sé primit té sigurimit, duke
ndryshuar bazén e pérllogaritjes nga vjetor
né tremujor té depozitave té mbajtura né
banké né ditét e fundit té tre muajve té
tremujorit paraardhés. Pérparésité e pri-
mit tremujor kundrejt primit vjetor jané
thjeshtésia né llogaritje dhe verifikim, si dhe
ndjekja né kohé e ecurisé sé depozitave té
subjektit.

MARREVESHJA E HUAS ME BERZH
Mé 16 korrik 2014, ASD nénshkroi njé
Marréveshje Huaje me Bankén Europiane
pér Rindértim dhe Zhvillim (BERZH),
népérmjet sé cilés ASD pérfiton njé linjé
huaje prej 100 milioné euro pér njé peri-
udhé 5 vjecare. Qéllimi i késaj linje huaje
éshté sigurimi i fondeve shtesé, pérveg fon-
dit t& ASD-sé, pér té pérmbushur detyrimet
ligjore kundrejt depozituesve né rast nevo-
je. Sipas kétyre kushteve, kjo linjé mund té
pérdoret pér kompensim té drejtpérdrejté
té depozituesve té siguruar, ose pér trans-
ferim té fondeve nga ASD né njé banké-uré
ose banké blerése, sipas dispozitave té ligjit.
BERZH do té vendosé né dispozicion fon-
det nga kjo linjé brenda 7 ditéve nga kérke-
sa e ASD-sé, cka mundéson pérgjigje sa mé
té shpejté té detyrimeve ndaj depozituesve
qé mund té lindin nga njé ngjarje sigurimi.
Linja e huas i garanton ASD-sé fondet

e nevojshme pér té rritur raportin e mbu-
limit té depozitave té siguruara né sistemin
bankar nga 3.7% né 6%. Pér mé tepér, né
nivel bankash té siguruara fondi siguron
mbulim té ploté té dy bankave mé shumé
sesa lejon portofoli aktual i ASD-sé. Aktu-
alisht, fondi ASD-sé mbulon 100% depozi-
tat e siguruara né 8 banka, me njé raport
mbulimi 3.7% té té gjithé sistemit bankar
né nivel depozitash. Me kété linjé huaje,
ASD mbulon 100% depozitat e siguruara
né 10 banka, me njé raport mbulimi 6%
té té gjithé sistemit bankar né nivel depozi-
tash. Pér mé tepér, mbulimi né katér bankat
e rradhés té sistemit (B3-B6) arrin nivele
tepér té kénagshme (70%-80%). Kéto treg-
ues, sipas parimeve themelore té skemave
té sigurimit té depozitave, vértetojné gjend-
jen e shéndetshme financiare té skemés
dhe pérputhshmériné e saj me standardet
dhe praktikat mé té mira ndérkombétare.
Gjithashtu, linja do té mundésojé fonde né
euro, duke shérbyer si njé mbrojtje ndaj
rrezikut té kursit té kémbimit, qé¢ mund té
ndikonte negativisht né nivelin e mbulimit
né rast ngjarje sigurimi (40% e depozitave
té siguruara jané né valuté, 95% e por-
tofolit té ASD-sé éshté né lek, depozitat
kompensohen né lek me kursin né datén e
ngjarjes sé sigurimit).

Forumi i Ekspertéve

nga Z. Fatmir KAZAZI
Konsulent fiskal

uvendi miratoi né muajin ko-
I<rrik 2014 ligjin e ri “Pér Tatimin

mbi Vlerén e Shtuar né Repu-
blikén e Shqipérisé” (Ligji nr.92/2014
date 24.07.2014), ose i quajtur ndryshe
“Ligjiirii TVSH-sé”, qé do té keté efekt
nga 1 janari 2015. Ky ligj shénon hapa
té réndésishém pozitivé dhe pérmban
pérmirésime e plotésime té réndésishme
né pérputhje me direktivat e Bashkimit
Europian pér TVSH-né. Né gjykimin tim
personal, “Ligji i Ri i TVSH-sé” jep pér-
caktime dhe dispozita té qarta e té plota
pér shumé probleme, té cilat nuk gjenin
zgjidhje né ligjin ekzistues. Pikérisht, pér
shkak té disa paqartésive ose boshllégeve
né ligjin ekzistues, jané krijuar konflikte
qé kané gjeneruar kosto té larta admini-
strative dhe financiare, si pér tatimpa-
guesit ashtu edhe pér administratén tati-
more. T€ tilla jané p.sh.: problemet lidhur
me “Pérfagésuesit Tatimoré té TVSH-sé”,
shitjet e aktiveve apo mallrave, pér té cilat

Sistemi bankar dhe ligjiir

per TVSH-ne

Céshtje ge duhet té trajtohen ne udhézimin

gé po hartohet ne zbatim té ligjit.

Né kushtet kur ligji i ri “Pér Tatimin mbi Vlerén e Shtuar
né Republikén e Shqipérisé” bazohet né Direktivat e

Bashkimit Europian mbi TVSH-né&, éshté e domosdoshme
gé trajtimi i shérbimeve financiare té beéhet né pérputhje
me direktiva